
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
[bookmark: PerkufizimProblemi]Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes së qeverisë. (jo më shumë se 10 rreshta) 
Problemi  lidhet efiçencën e ulët energjetike dhe konsum të lartë energjie në të gjithë sektorët ekonomik në v`end (inustrial, rezidencial, transport, bujqësor, etj), emetime të larta të CO2 dhe ndikime negative në mjedis dhe shëndetin publik te qytetareve. 
Ligji Nr. 124/2015 për efiçencën e energjisë, i cili transpozon Direktivën 2012/27/BE, është i tejkaluar dhe nuk përputhet me kërkesat e reja të Direktivës (BE) 2023/1791e cila vendos standarde të reja në këtë fushë.
Shkaqet e Problemit:
Zbatimi i tij ka qenë i pjesshëm dhe joefektiv për shkak të boshllëqeve në kuadrin institucional, mungesës së monitorimit, dhe mjeteve të pamjaftueshme për mbështetje financiare.  Kjo situatë ka ndikuar negativisht në përmbushjen e objektivave kombëtare për kursimin e energjisë, duke cënuar gjithashtu përmbushjen e detyrimeve të Shqipërisë si anëtare e Traktatit të Komunitetit të Energjisë.

Nevoja për ndërhyrjen e qeverisë është e domosdoshme për të siguruar që masa të nevojshme ligjore dhe investime që të mundësojnë rritjen e efiçencës energjetike dhe uljen e konsumit dhe uljen e varësisë nga burime jo të rinovueshme, për të mbështetur zhvillimin e qëndrueshëm dhe për të arritur objektivat kombëtar për klimën.  


	OBJEKTIVAT
[bookmark: Objektivat]Cilat janë objektivat dhe rezultatet e synuara të propozimit? (jo më shumë se 7  rreshta)
Objektivat kryesore që synohen të arrihen nëpërmjet kësaj politike janë:

· Përcaktimi i një kuadri të përditësuar dhe të përputhshëm me direktivën e BE për të nxitur përdorimin e qëndrueshëm dhe efikas të energjisë në të gjithë sektorët;  
· Përmirësimi i efiçencës energjetike në të gjitha sektorët, reduktimi i konsumit të energjisë, reduktimi i emetimeve të gazeve serrë dhe rritja e përdorimit të burimeve të rinovueshme.
· Arritja e objektivave kombëtare të detyrueshme ne nivelin 9.4% reduktimi i Konsumit Final të Energjisë dhe 18.7% reduktimi i shkarkimeve të GES-ve deri në vitin 2030;
· Përcaktimi i sistemit kombëtar të mbledhjes dhe verifikimit të të dhënave energjetike;
· Promovimin e shërbimeve energjetike dhe përfshirjen e autoriteteve publike në kursimin e energjisë.
Rezultatet e synuara përfshijnë uljen e kostove energjetike, mbështetje për kalimin në burime të gjelbra, rritjen e investimeve dhe inovacionit në energji, si dhe përmbushjen e angazhimeve klimatike të BE-së. Këto masa do të kontribuojnë në një ekonomi më të qëndrueshme dhe efiçente në energji.
     

	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme.  (jo më shumë se 7 rreshta)
· “Opsioni 0 status quo” – Nuk do të ndërhyhet me ndryshim apo politikë të re dhe vijohet me kuadrin ligjor ekzistues. Nepermjet ketij opsioni nuk përmbushen kërkesat e reja të BE-së.
· “Opsioni 1” –  Ndryshimi i ligjit aktual. Avantazhi i këtij opsioni është mundësia e ndërhyrjes në një kohë shumë më të shpejtë për zgjidhjen e problemeve dhe disavantazhi është  mos garantimi i përputhshmëri të plotë dhe mbartja e rrezikut të paqartësive ligjore.
· “Opsioni 2” –   Miratini i një ligji të ri.  Avantazhi i këtij opsioni është mundësia e ndërhyrjes në të gjithë kuadrin ligjor duke kryer edhe përafrimin e ligjit me direktivat e BE që siguron transpozim të plotë dhe krijon bazën për një sistem funksional e të qëndrueshëm. Disavantazhi i këtij opsioni është koha e gjatë për të kryer një analizë më të gjerë. 
· “Opsioni 3”-  Ndryshimi jo me një akt rregullator. Avantazhi i ndryshimit është mundësia e ndërhyrjes së menjëhershme dhe disavantazhi i këtij opsioni është fakti se parashikimet e ligjeve nuk mund të ndryshojnë  me akte të tjera nënligjore.


	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore  (monetare) dhe cilësore (narrative) mbi buxhetin dhe grupet e tjera të prekura. (jo më shumë se 10 rreshta)
Opsioni i zgjedhur ka ndikime mjedisore, ekonomike  e sociale. Nëpërmjet hartimit, miratimit dhe zbatimit të një ligji të ri, sigurohet rregullimi i kësaj fushe në mënyrë shteruese duke mundësuar përshtatjen dhe koherencën me politikat ndërkombëtare mbi çështjet e efiçencës së energjisë nëpërmjet përafrimit të Direktivës (BE) 2023/1791 me synim ofrimin dhe mundësinë për ndërhyrje të shpejtë dhe për të adresuar problemet urgjente të efiçencës energjetike.  

Qeveria nëpërmjet kësaj nisme synon ndërmarrjen e hapave konkret drejt politikës klimatike në përputhje me Marreveshjen e Gjelbër dhe Marrëveshjen e Parisit sipas objektivave kombëtare të përcaktuar për efiçencën e energjisë deri në vitin 2030 në PKEK. Efiçenca e energjisë është një element thelbësor i Kornizës së Politikave të Klimës dhe Energjisë, të Bashkimit për vitin 2030 dhe është kyç për moderimin e kërkesës për energji.

Nëpërmjet vendosjes së standardeve të reja të efiçencës energjetike, nisma e re ligjore synon reduktimin ee kërkesës per energji në të gjithë sektorët ekonomik parashikon të sjellë reduktimin e konsumit final bruto të energjisë elektrike në vend për plotësimin e nevojave dhe si rrjedhim edhe në shpenzimet e blerjes ë energjisë në tregun e liberalizuar. Përveç kësaj do të kontribuojë në reduktimin e gazeve me efekt serrë në atmosferë dhe sigurinë e furnizimit me energji.
Konsumi i energjisë  i energjisë elektrike nga përdoruesit finalë për secilin sektor referuar vitit 2023 arrin nivelin e 3860.81 ktoe dhe parashikohet të ulet në 2,250.6 ktoe në vitin 2030 nepermjet masave të efiçencës. Për sa i përket emetimeve të GES-ve, rezulton të jenë 557.2 [kt CO2eq] në vitin 2023 dhe parashikohen të ulen në 430.0 [kt CO2eq] deri në vitin 2050, duke përfaqësuar një rënie prej rreth 23%. 
Ndikimet e Opsionit të Preferuar: Hartimi i një Ligji të Ri për Efiçencën energjetike:
Ndikimet Financiare:  Zbatimi i politikes së re, sjell përfitim për konsumatorët fundor të energjisë elektrike, institucionet publike dhe të gjithë sektorët e ekonomisë si rezultat i reduktimit të konsumit të energjisë elektrike dhe uljen e faturave për konsumatorët si rrjedhim i përmirësimit të efiçencës së energjisë. 
a. Kostot Fillestare të Implementimit:
i. Për Buxhetin: Nga ana financiare, nuk parashikohet kosto shtesë direkte për buxhetin e shtetit për 3 vitet e para, pasi zbatimi do të mbështetet kryesisht në kuadrin ekzistues institucional dhe burime të mundshme mbështetëse nga donatorët dhe programet e BE-së. 
ii. Institucionet publike: Realizimi i procedurave të prokurimit publik në përputhje me nismën e re ligjore, “Masat për efiçencën e energjisë që lidhen me blerjen nga autoritetet publike” do të kontribuojnë për reduktimin e konsumit final të energjisë dhe do të ndikojë në reduktimin e faturave të energjisë në terma afatgjatë; Gjithashtu arritja e objektivit kombëtar të përcaktuar për reduktimin e Konsumit Final të Energjisë do të kontribuojë në uljen e konsumit të energjisë elektrike prej tyre. 
b. Operatorët Ekonomikë/Biznesi:
· Kostot për Biznesin: Pronarët do të kenë shpenzime për përmirësime të performancës energjetike si dhe te masave te tjera te eficences për përmirësim teknologjik dhe inovacion.
· Kursimet në Energji: Duke përmirësuar efiçencën e energjisë, operatorët mund të presin kursime të konsiderueshme në faturat e energjisë. Këto kursime mund të arrijnë deri në 30-50% të kostos së energjisë.
· Inkurajimi i Inovacionit: Kërkesat për teknologji të reja dhe më efiçente do të stimulojnë inovacionin në sektorët e energjisë dhe ndërtimit.
· Rritja e Konkurrencës: Krijimi i një tregu më konkurrues për teknologjitë e reja alternative, me eficente do të ndikojë në reduktimin e çmimeve të produkteve që rrjedhimisht do të rezultojë në reduktimin e shpenzimeve për konsumatorët.
ç. Ndikimet mjedisore:
· Reduktimi i Emetimeve të CO2: Zbatimi i standardeve të reja do të ndihmojë në reduktimin e emetimeve të karbonit nga të gjithë sektorët ekonomik që konsumojnë energji, duke kontribuar në përmbushjen e qëllimeve klimatike të vendit dhe BE-së.
· Përmirësimi i Cilësisë së Ajrit: Reduktimi i konsumit të energjisë dhe përdorimi i burimeve alternative të rinovueshme do të rezultojnë në një cilësi më të mirë të ajrit dhe një mjedis më të shëndetshëm për qytetarët.
       d) Ndikimet Sociale:
Nga pikëpamja sociale, nisma e re do të kontribuojë në krijimin e vendeve të reja të punës dhe stimulimin e inovacionit në sektorin e energjisë dhe sektorët e tjerë ekonomik si dhe duke reduktuar kostot e përdorimit të energjisë elektrike dhe konsumin si dhe duke përmirësuar cilësinë e jetës, shendetin dhe mirëqenien e qytetarëve.

Ndikimet cilësore përfshijnë rritjen e ndërgjegjësimit publik dhe nxitjen e investimeve private.  Ky opsion do të ndihmojë në përmirësimin e efiçencës energjetike në sektorë të ndryshëm (ndërtimi, transporti, industria) dhe do të kontribuojë në përmbushjen e angazhimeve mjedisore të Shqipërisë dhe BE-së. Ndërhyrjet e shpejta mund të sjellin përfitime afatshkurtra dhe afatgjata për mbrojtjen e mjedisit dhe zhvillimin e qëndrueshëm. Megjithatë, mund të ketë sfida në realizimin e të gjitha ndryshimeve të nevojshme për shkak të mungesës së kohës për analiza të plota.



	ARSYETIMI I OPSIONIT TË PREFERUAR 
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare. (jo më shumë se 7 rreshta)
Opsioni i preferuar është “Opsioni 2” – Të hartohet një ligj i ri, i cili do të përditesojë dhe rregullojë kuadrin ligjor në fushën e efiçencës energjetike, duke shfuqizuar Ligjin nr. 124/2015 ”Për efiçencën e energjisë” i ndryshuar. Opsioni 2 duket të jetë më i favorshmi për t’u përzgjedhur pasi nëpërmjet hartimit, miratimit dhe zbatimit të një ligji të ri sigurohet rregullimi i kësaj fushe në mënyrë shteruese.  

Arsyet për zgjedhjen e opsionit 2 janë mundësia për ndërhyrje të shpejtë dhe zgjidhjen e problemeve aktuale me efiçencën energjetike pa pritur një proces të gjatë miratimi ligjor. Ky opsion lejon përshtatje të shpejtë për të përmirësuar efiçencën dhe përmbushur angazhimet ndërkombëtare, duke ruajtur fleksibilitetin në realizimin e ndryshimeve.

Opsioni i dytë, nëpërmjet hartimit të një ligji të ri, është më i përshtatshmi pasi mundëson transpozim të plotë të direktivës së BE-së  BE) 2023/1791, zgjidh mangësitë strukturore dhe krijon bazë për implementim efikas. Ai mundëson arritjen e objektivave kombëtare dhe evropiane në fushën e energjisë. Kosto financiare shtesë për buxhetin nuk parashikohet për periudhën 3-vjeçare pas miratimit të ligjit, ndërsa përfitimet afatgjata janë të rëndësishme për ekonominë dhe mjedisin.
Gjithashtu, miratimi i një ligji të ri do të mundësojë përshtatjen dhe koherencën me politikat ndërkombëtare mbi efiçencën energjetike dhe finalizohet transpozimi kombëtar dhe zbatimi i Direktivës (BE)  Direktivës (BE) 2023/1791  të Parlamentit Evropian dhe Këshillit. Duke miratuar dhe zbatuar një ligj të ri në këtë fushë, Republika e Shqipërisë përmbush gjithashtu detyrimet e saj  në kuadër të Traktatit të Komunitetit të Energjisë, si dhe detyrimet që burojnë nga marrëveshje dhe traktate të tjera ndërkombëtare përkatëse. Miratimi i një ligji të ri rrit edhe qëndrueshmërinë në kohë të ligjit të miratuar, si dhe potencial për zbatim të saktë.

Përfitimi financiar: Pas implementimit të bazës së re ligjore, do të ketë kursim të energjisë për konsumatorët dhe bizneset nga ulja e humbjeve të energjisë dhe përmirësimi i efiçencës energjetike. Përfitimet e mundshme për sektorin e energjisë dhe mjedisit mund të kontribuojnë në një rritje të qëndrueshme ekonomike afatgjatë.

     
Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):

	0

	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta)
Së pari, duhet mbajtur parasysh se kjo nismë është ndërmarrë nga Ministria e Infrastrukturës dhe e Energjisë nisur nga rekomandimet e ndryshme të organizmave ndërkombëtarë, si: Komisioni Europian, Parlamenti dhe Këshilli  Europian dhe Sekretariatit  i Komunitetit të Energjisë për vendosjen e një kuadri ligjor.
Së dyti, kjo nismë ligjore është konsultuar me ministritë e linjës dhe  Sekretariatin  e Komunitetit të Energjisë  dhe aktualisht jane reflektuar sugjerimet e paraqitura deri më tani. 
Së treti, kjo nismë ligjore, si cdo akt tjetër është konsultuar me palët e tjera të interesuara në kuadrin e procedurës së konsultimit publik. Njoftimi është afishuar në RENJKP  dhe në faqen zyrtare të MIE-s prej datës X, ku janë ftuar grupet e interesit të dërgojnë komentet/rekomandimet brenda 20 ditëve pune nga data e njoftimit për procesin e konsultimit publik. 

     

	ZBATIMI DHE MONITORIMI
[bookmark: ZbatimiMonitorimi]Si do të organizohen zbatimi dhe monitorimi?(jo më shumë se 5 rreshta)
Institucionet përgjegjëse për zbatimin dhe monitorimin e opsionit të preferuar janë:
 
Zbatimi i ligjit do të koordinohet nga Ministria e Infrastrukturës dhe Energjisë, në bashkëpunim me Agjencinë për Eficencën e Energjisë  do te monitoroje mënyrë periodike zbatimin e standardeve te efiçencës dhe institucionet e tjera të përfshira si Agjencia përgjegjese për prokurimin publik dhe Insitucionet e qeverisjes vendore.

Duke filluar nga data 28 shkurt 2022, çdo tre (3) vjet, bashkitë do të përgatisin dhe dorëzojnë në Agjencinë e Efiçencës së Energjisë (AEE) draft plane bashkiake të veprimit për efiçencën e energjisë (MEEAP), të cilat do të përfshijnë politikat dhe masat e propozuara për efiçencën e energjisë, për të përmirësuar efiçencën e energjisë në të gjithë sektorët që veprojnë në nivel bashkiak. 
ii) Përpara miratimit të Planit Lokal të Veprimit për Efiçencën e Energjisë nga Këshilli Bashkiak, AEE do të vlerësojë përputhshmërinë e tij me politikat kombëtare të efiçencës së energjisë, objektivat dhe planet përkatëse dhe do të japë opinionin e tij me rekomandime brenda gjashtëdhjetë (60) ditëve nga data e paraqitjes së projektplanit.  Miratimi i planeve lokale të veprimit për efiçencën e energjisë nga Këshilli  Bashkiak duhet të bëhet përpara datës 30 prill të vitit përkatës dhe duhet të mbulojë tre (3) vitet në vijim.

iii) Plani, ndër të tjera, do të parashikojë ngritjen dhe funksionimin e sistemeve lokale të menaxhimit dhe monitorimit të energjisë, sipas rastit, përfshirë auditimet e energjisë për ndërtesat që konsumojnë shumë energji dhe për rinovimin e ndërtesave publike për të përmbushur standardet minimale të performancës energjetike të përcaktuara me Ligjin për Performancën e Energjisë në Ndërtesa. Masat e tjera të efiçencës energjetike të marra në objektet e kontrolluara nga bashkitë do të jenë pjesë e planit. 

iv) Bashkitë që u kërkohet të zbatojnë një sistem lokal të menaxhimit të energjisë duhet të kenë të paktën 2 menaxherë të energjisë.

Bashkitë do të raportojnë në AEE nëpërmjet platformës së verifikimit dhe Monitorimit e cila do të jetë platforma kombëtare për vlerësimin e kursimeve të energjisë në rang kombëtar.

Monitorimi në rang kombëtar do të bëhet përmes sistemit kombëtar të raportimit të të dhënave të energjisë, auditimeve periodike dhe raporteve vjetore që do i dërgohen Komunitetit të Energjisë dhe BE-së.



[bookmark: _Toc506919731]
	PJESA 2: BAZA KRYESORE E ANALIZËS DHE E PROVAVE 



Historik
Jepni kontekstin e politikës.
Në Shqipëri, përpjekjet për të përmirësuar efiçencën energjetike kanë nisur që në vitet e para të tranzicionit, pas viteve 1990, kur vendi kaloi nga një ekonomi e centralizuar në një ekonomi të tregut të lirë. Para viteve 90’, sektori energjetik ishte i centralizuar dhe i bazuar kryesisht në energjinë hidrike, nuk mbeshtetej ne politika të strukturuara për eficencën energjetike dhe konsumi kontrollohej nga shteti përmes racionimit dhe mungesës së pajisjeve energji-intensive. 
Gjatë viteve 1990–2000, kalimi në ekonomine e tregut u pasua me sfida të reja energjetike, ku kërkesa për energji u rrit ndjeshëm për shkak të liberalizimit dhe urbanizimit, mungesa e investimeve dhe infrastruktura e dobët çuan në humbje të mëdha të energjisë dhe ndërprerje të shpeshta dhe eficenca energjetike nuk ishte ende prioritet. Ne kete periudhe nuk kishte ende një kornizë ligjore për eficencën e energjisë. 
Vitet 2000–2010 filluan  hapat e parë drejt integrimit në dhe filluan reformat në sektorin e energjisë. Shqipëria u bë pjesë e Komunitetit të Energjisë në vitin 2006, duke marrë angazhime për të përputhur legjislacionin shqiptar me atë të BE-së. U krijuan institucionet e para rregullatore si Enti Rregullator i Energjisë (ERE) dhe u miratua Ligji i parë për eficencën energjetike me nr. 9396/2005, ndonëse zbatimi mbeti i kufizuar. Gjatë vitit 2010, Shqipëria miratoi një strategji kombëtare për efiçencën energjetike, e cila synonte rritjen efiçente të përdorimit të energjisë në të gjithe sektorët, përfshirë ndërtimin, industrinë dhe transportin..
Në vitin 2015, Shqipëria miratoi Ligjin nr. 124/2015 “Për eficencën e energjisë”, i cili vendosi bazat për ndërtimin e një politike moderne të eficencës në përputhje me Direktivën 2012/27/BE, nepermjet te cilit u synuaulja e konsumit të energjisë dhe kalimi në një ekonomi të qëndrueshme dhe të gjelbër.
Në vitin 2018, Shqipëria  vijoi me përmirësimin e legjislacionit me miratimin e strategjisë së Kombetare e energjisë,  e cila vendosi objektivat kombetar per efiçencën energjetike deri ne vitin 2030.Gjithashtu ne kete periudhe u krijua Agjencia për Eficencën e Energjisë (AEE) si autoritet përgjegjës për zbatimin e masave dhe u miratuan rregulloret për auditimin energjetik dhe certifikimin e audituesve energjitik te ndertesave.  Në zbatim të ligjit nr. 124/2015, datë 10.11.2016 “Për efiçencën e energjisë”, janë në fuqi këto akte ligjore:
VKM Nr.407, datë 19.06.2019 “Për miratimin e procedurës, të kategorive, kushteve, kërkesave të kualifikimit dhe të eksperiencës profesionale për personin, të cilit i lëshohet certifikata e audituesit energjetik”
VKM Nr. 342, datë 22.5.2019 “Për miratimin e kategorive, të kushteve dhe kërkesave të kualifikimit për menaxherin e energjisë”
VKM nr.852/2016 “Për krijimin dhe mënyrën e organizimit të funksionimit të Agjencisë për Efiçencën e Energjisë”
Udhëzim Nr. 9, datë 29.05.2023 “Për llojin dhe periodicitetin e informacionit që vihet në dispozicion nga Agjencia për Efiçencën e Energjisë”
Udhëzim Nr.2 datë 01.02.2023 “Për elementet, kërkesat dhe parimet e përgjithshme të analizës së kostos dhe përfitimit, për vlerësimin e potencialit të aplikimit të kogjenerimit me efiçencë të lartë, si dhe të ngrohjes së ftohjes efiçente.
Udhëzim Nr. 1, datë 27.01.2023 “Për miratimin e formularit dhe afateve për paraqitjen e të dhënave dhe informacionit për konsumin e energjisë”;
Urdhër Nr. 203/2022 “Për miratimin e formatit të planeve të veprimit të konsumatorëve të mëdhenj të energjisë dhe të raportit vjetor të progresit”
Udhëzim Nr. 23, datë 17.10.2022 “Për modelin e kontratës për kontraktimin e performancës së energjisë “.
Nisma e re për eficencën e energjisë, aktualisht në proces miratimi, e cila konsiston ne vendosjen e objektivave të reja me ambicioze mbi kursimin e energjise dhe përfshirje më te madhe institucionale, synon përputhje të plotë me direktiven e BE-se 2023/1791 të Parlamentit Evropian dhe Këshillit, datë 13 Shtator 2023 “Për Efiçencën Energjetike”.
Problemi në shqyrtim
Përshkruani natyrën e problemit.
Identifikoni shkaqet e problemit.
Përshkruani shtrirjen e problemit.
Identifikoni grupet e prekura nga ky problem - qeveria / biznesi / shoqëria civile / qytetarët.
Vlerësoni nëse problemi mund të trajtohet ose jo përmes një ndryshimi të politikave.
Problemi kryesor në shqyrtim lidhet me kuadrin ligjor aktual për efiçencën e energjisë në Shqipëri, i përcaktuar nga Ligji Nr. 124/2015, i cili është i tejkaluar dhe nuk është në përputhje me zhvillimet e fundit në nivel evropian, konkretisht me Direktivën (BE) 2023/1791. Ligji ekzistues nuk garanton më një mjet të besueshëm për arritjen e objektivave kombëtare dhe ndërkombëtare për reduktimin e konsumit të energjisë dhe përmbushjen e angazhimeve ndaj Komunitetit të Energjisë dhe BE-së.

Shkaqet e problemit:
· Zbatimi ishte i fragmentuar duke krijuar boshllëqe.
· Mungesë përputhjeje me objektivat e klimës të vitit 2050, pasi direktiva nuk parashikonte masa të mjaftueshme për të mbështetur tranzicionin drejt neutralitetit klimatik.
· Ligji Nr. 124/2015 mbulonte mjaftueshëm varfërinë energjetike dhe sektorët vulnerabël.
· Raportimi dhe monitorimi paraqitej me mungesë të të dhënave të krahasueshme e të harmonizuara.
Politikat ekzistuese janë të pamjaftueshme për të adresuar këto probleme dhe nuk ofrojnë stimuj të mjaftueshëm për inovacionin dhe investimet në teknologjitë e avancuara në fushën e energjisë

Shkaqet e problemit

Shkaqet kryesore të problemit, të cilat çuan në nevojën për rishikim dhe zëvendësim te politikes aktuale ne fuqi, janë si me poshte:

1. Evoluimi i kuadrit ligjor të BE-së për efiçencën e energjisë 

Angazhimi i Shqiperise si vend kandidat per hyrjen ne BE, ne faze negociatash per transpozimin e legjislacionit evropian sherben si motiv kryesor per rishikimin e përmbajtjes ligjore ne fushen e eficences, si ne kontekstin politik, ekonomik dhe teknik. BE ka përditësuar kuadrin e saj rregullator me Direktivën (BE) 2023/1791, duke vendosur objektiva më ambiciozë dhe mekanizma më të detajuar për përmirësimin e efiçencës së energjisë deri në vitin 2030 dhe më tej. Ligji Nr. 124/2015 ishte i përputhshëm me një direktivë tashmë të shfuqizuar dhe nuk përmbante instrumentet e reja të kërkuara nga direktiva e re.

Rishikimi i Ligjit Nr. 124/2015 u bë i domosdoshëm për të adresuar boshtet strukturore, institucionale dhe teknike të politikës ekzistuese dhe për të përputhur legjislacionin kombëtar me standardet dhe objektivat e rinj të BE-së, si një hap i rëndësishëm drejt tranzicionit të gjelbër dhe përmirësimit të sigurisë energjetike të vendit.

2. Mungesa e rezultateve të pritshme nga zbatimi i Ligjit Nr. 124/2015
Pas hyrjes në fuqi të ligjit 124/2015, Shqipëria nuk kishte arritur objektivat kombëtare të kursimit të energjisë, veçanërisht në sektorët publik, ndërtesa dhe transport edhe per shkak te zbatimit te pjesshem te ketij legjislacioni.

3. Korniza institucionale joefektive dhe mospërputhja me praktikat më të mira të BE-së
Ligji ekzistues nuk përfshinte në mënyrë të qartë ndarjen e përgjegjësive ndërmjet autoriteteve qendrore dhe atyre lokale, ashtu siç kërkohet në direktivën e re.
Mungesa e një sistemi të centralizuar për mbledhjen, analizimin dhe raportimin e të dhënave të konsumit të energjisë.
4. Objektiva më ambicioze për neutralitetin klimatik
Nisma e re konsideron objektivat e Paktit te Gjelbër Evropian për neutralitin klimatik deri në vitin 2050, i cili kërkon masa më të rrepta për kursimin e energjisë. Duke qene se Ligji aktual nuk përfshin mekanizmat për luftimin e varfërisë energjetike dhe përfshirjen e komuniteteve energjetike si dhe planifikimin afatgjatë të rinovimit të ndërtesave.
Shtrirja e problemit:  Problemi ka një ndikim shumëdimensional që është i përhapur në të gjithë territorin e vendit. Ai përfshin sektorin publik dhe privat, duke ndikuar në konsum të lartë të energjise, pajisjeve dhe infrastrukturës, si dhe në konsumatorët fundorë. Mungesa e një kuadri të harmonizuar me BE e rrezikon procesin e integrimit dhe pamundëson përfitimin e fondeve të huaja për sektorin e energjisë.



Grupet e Prekura nga Ky Problem
Nga ky problem aktualisht janë të prekur një gamë e gjerë grupesh interesi dhe popullata në përgjithësi, duke filluar nga: 
· Institucionet e qeverisjes qendrore përballen me sfida në përmbushjen e qëllimeve të kursimit të energjisë dhe klimës, si me çështjet e sigurisë së furnizimit me energji elektrike dhe uljen e konsumit të energjisë si dhe me presionin për të ulur emetimet konform angazhimeve ndërkombëtare.
· Organet e vetëqeverisjesvendore (Bashkitë dhe njësitë administrative), te cilat duhet te kontribuojne ne përmbushjen objektivave për dekarbonizim dhe eficencë energjetike. 
· Bizneset (Operatoret ekonomike dhe ndermarrjet e vogla dhe te mesme) përballen me mungesën e stimujve dhe të drejtësisë konkurruese në aksesin në tregun e shërbimeve energjetike. Shpenzimet e larta të energjisë ndikojnë në konkurrueshmërinë dhe fitimet.
· Qytetarët ekspozohen ndaj kostove të larta të energjisë dhe kushteve të dobëta të jetesës, veçanërisht grupet vulnerabël të cilët përjetojnë rritjen e kostove të energjisë dhe ndikimet negative në shëndet si dhe mungesë komforti.
· Shoqëria civile / OJF ka më pak mundësi të monitorojë dhe të ndërhyjë për interesin publik në çështje që lidhen me mjedisin dhe energjinë. 

Problemi mund të trajtohet me ndryshimin e politikave.
Problemi mund të trajtohet përmes një ndërhyrjeje të re ligjore. Zëvendësimi i ligjit ekzistues me një projektligj të ri, në përputhje të plotë me Direktiven (BE) 2023/1791, do të adresojë boshllëqet aktuale, do të forcojë bazën ligjore për kursimin e energjisë dhe do të sigurojë që Shqipëria të ecë paralelisht me standardet e BE-së në tranzicionin e gjelbër.

Ndryshimet e politikave mund të përfshijnë:
· Vendosjen e Standardeve të Reja: Kjo do të siguronte që të gjitha ndërtesat e reja; 
· Ofrimi i Subvencioneve dhe Incentivave: Të ndihmojnë pronarët të mbulojnë kostot fillestare të investimeve në energji të rinovueshme dhe efiçencën e energjisë.
· Fushatat e Ndërgjegjësimit: Për të informuar qytetarët mbi përfitimet e efiçencës së energjisë dhe teknologjitë e disponueshme.
Arsyeja e ndërhyrjes 
Shpjegoni pse qeveria e sheh të nevojshme të ndërhyjë.
Shpjegoni se çfarë shpreson të trajtojë qeveria nëpërmjet kësaj ndërhyrjeje.
Shpjegoni se si i mbështet kjo ndërhyrje objektivat e nivelit të lartë të qeverisë.
Rendisni punën ekzistuese që është realizuar tashmë.
[bookmark: _Toc506919735]Eficenca e energjise eshte nje nga prioritetet kryesore të qeverisë. Arsyeja kryesore për ndërhyrje bazohet në angazhimin ndërkombëtar për klimën dhe energjinë:
Nisma e re është e lidhur ngushtë me angazhimet ndërkombëtare të shtetit në kuadër të marrëveshjeve dhe protokolleve të ndryshme për klimën dhe energjinë, siç janë Marrëveshja e Parisit për ndryshimet klimatike dhe Objektivat për Zhvillim të Qëndrueshëm (SDG). Sektore te ndyshem ekonomik janë një burim i rëndësishëm i konsumit të energjisë dhe emetimit të gazeve serë, kështu që përmirësimi i efiçencës së energjisë në to është një prioritet global dhe kombëtar. Qeveria e konsideron të nevojshme ndërhyrjen në kuadrin ligjor për efiçencën e energjisë për të adresuar mungesat thelbësore të Ligjit Nr. 124/2015 dhe për të siguruar përputhshmëri me Direktivën (BE) 2023/1791. Ndërhyrja është domosdoshmëri ligjore, si pjesë e detyrimeve të vendit në kuadër të Traktatit të Komunitetit të Energjisë dhe procesit të anëtarësimit në Bashkimin Evropian. Pa këtë përditësim ligjor, Shqipëria rrezikon masa për moszbatim dhe humbjen e mbështetjes financiare ndërkombëtare.
Qeveria planifikon të trajtojë disa probleme kyçe:
· Reduktimi i humbjeve të energjisë dhe përmirësimi i efiçencës në sektorët e ndërtimit, industrisë dhe transportit.
· Përmirësimi i standardeve të efiçencës energjetike, duke stimuluar investimet në teknologji moderne dhe më efiçente.
· Përmbushja e angazhimeve ndërkombëtare, përfshirë ato të Bashkimit Evropian për klimën dhe energjinë.
· Reduktimi i kostove të energjisë për qytetarët dhe bizneset, duke rritur efiçencën dhe duke ulur konsumimin e energjisë.
Qeveria synon të krijojë një kornizë të re ligjore që vendos objektiva kombëtare detyruese për kursimin e energjisë, përmirëson sistemin e mbikëqyrjes dhe raportimit të performancës energjetike, forcon rolin e institucioneve përgjegjëse dhe nxit investimet publike e private në eficencën e energjisë. Një ndër synimet kryesore është edhe përfshirja aktive e autoriteteve publike në shembullin e kursimit të energjisë dhe reduktimi i varfërisë energjetike për shtresat më të cenueshme. Objektivat e nivelit të lartë të qeverisë mbështeten duke kontribuar në zhvillimin e qëndrueshëm, uljen e emetimeve të gazrave serë dhe përmirësimin e kushteve të jetesës për qytetarët. Ajo gjithashtu ndihmon në mbështetje të angazhimeve të Shqipërisë për integrimin në Bashkimin Evropian dhe për plotësimin e kërkesave të politikave energjetike të BE-së. 
Puna ekzistuese që është realizuar tashmë:
· Miratimi dhe zbatimi i Strategjisë Kombëtare të Energjisë përcakton objektivat dhe masat e mundshme për përdorimin e energjisë të rinovueshme, përmirësimin e efiçencës energjetike dhe dekarbonizimin.
·    Plani Kombetar per Energjine dhe Klimen i cili eshte ne perputhjeme marrveshjen e Gjelber 
· Miratimi dhe implementimi i Ligjit për efiçencën e energjise në vitin 2015, i cili ka për qëllim promovimin e masave për përmirësimin e efiçencës së energjisë.
·   Ndërtimi i bazës institucionale për Agjencinë për Eficencën e Energjisë dhe miratimi i platformës MVP për mbledhjen e të dhënave energjetike.
· Investime në burime të rinovueshme për të rritur përdorimin e energjisë nga burime të rinovueshme si hidrocentrale dhe energjia diellore, si dhe zhvillimi i teknologjive të reja për energjinë e pastër.
· Projekte ndërkombëtare dhe mbështetje teknike nepermjet marrëveshjeve dhe projekte me agjenci ndërkombëtare si Banka Botërore dhe Bashkimi Evropian për të mbështetur zhvillimin e energjisë së rinovueshme dhe përmirësimin e efiçencës energjetike.
Objektivi i politikës
Vendosni objektiva që korrespondojnë me problemin dhe shkaqet e tij.
Sigurohuni që objektivat e vendosur të korrespondojnë me ato të dhëna në përmbledhjen ekzekutive, por më të detajuara. 
Sigurohuni që objektivat janë specifikë, të matshëm, të arritshëm, realë dhe në kohë.

Qëllimi i ndërhyrjes ligjore është krijimi i një kuadri të përditësuar, të qëndrueshëm dhe të zbatueshëm për eficencën e energjisë, në përputhje me Direktivën (BE) 2023/1791, për të garantuar përdorimin e qëndrueshëm të energjisë dhe për të kontribuar në dekarbonizimin e sektorëve ekonomikë dhe përmirësimin e kushteve të jetesës së qytetarëve.
Bazuar në këtë qëllim, objektivat e politikës janë si më poshtë:

Objektivat kryesore që synohen të arrihen nëpërmjet kësaj politike në përputhje me skenarin bazë të PKEK-se janë:

1. Reduktimi i Konsumit Final të Energjisë (Efiçenca e energjisë) deri në 8.4% deri në vitin 2030.
2. Përqindja e energjisë së rinovueshme në kërkesën finale për energji deri ne 54.4% deri në vitin 2030.
3. Reduktimi i shkarkimeve të GES-ve deri në masën 18.7% deri në vitin 2030.
4. Rritja e ndërgjegjësimit për efiçencën energjetike te qytetarët dhe bizneset përmes fushatave edukative dhe incentivave qeveritare, me një rritje të ndërgjegjësimit për energjinë e rinovueshme dhe kursimin e energjisë deri ne vitin 2030.
5. Zhvillimi i mekanizmave efektivë për mbledhjen, verifikimin dhe raportimin e të dhënave të eficencës së energjisë, përfshirë ngritjen e sistemeve të monitorimit dhe raportimit nga subjektet publike dhe private.
6. Përmirësimi i eficencës energjetike në ndërtesat publike dhe sektorin e banimit nepermjet rinovimit çdo vit i të paktën 3% të sipërfaqes totale të ndërtesave publike dhe hartimi i një Plani Kombëtar për Rinovimin e Ndërtesave deri në fund të vitit 2026. 
7. Zhvillimi i masave për të reduktuar varfërinë energjetike nepermjet identifikimit të konsumatorëve vulnerabël dhe mbështetja e tyre përmes subvencioneve ose ndërhyrjeve në eficencë deri në vitin 2027.
Të gjitha objektivat janë të përshtatshme për të adresuar problemet kryesore të efiçencës energjetike në Shqipëri, dhe gjithashtu përputhen me objektivat e Bashkimit Evropian për energjinë dhe klimën. Realizimi i këtyre objektivave do të kontribuonte në një rritje të qëndrueshme të ekonomisë, përmirësimin e kushteve të jetesës dhe reduktimin e ndikimeve mjedisore.

Përshkrimi i opsioneve të shqyrtuara
Përshkruani opsionin e status quo-së. 
Identifikoni dhe përshkruani të gjitha opsionet e politikave që keni marrë parasysh.
Shpjegoni se si janë identifikuar opsionet e politikës.  
Shkruani teksin këtu.
Opsionet e mëposhtme janë vlerësuar në funksion të arritjes së objektivave të politikës:
Opsioni 0 - status quo” – Ruajtja e situatës aktuale sipas standardeve te vendosura nepermjet kuadrit ligjor dhe rregullator te ligjit 124/2015 per efiçencën e energjisë duke mos ndërhyrë me nisma te tjera legjislative. Mosndërhyrja me nisma do te perkthehej ne mospermbushje te objektivave kombetare dhe nderkombetare per dekarbonizimin dhe eficencen e energjise si dhe do te krijohej nje mospërshtatshmeri midis legjislacionit vendas me atë të Bashkimit Europian si dhe moszbatim te Marreveshjeve Nderkombetare ne te cilat aderon vendi yne.
“Opsioni 1 -Ndryshimi i ligjit ekzistues”– Ndërhyrja me disa ndryshime dhe plotësime në ligjin ekzistues në fuqi 124/2015 “Për efiçencën e energjisë” i ndryshuar. Ndjekja e këtij opsioni nuk do të rezultonte efektiv, pasi ndryshimet dhe shtesat jane të konsiderueshme dhe do të krijonte konfuzion ligjor në kuptimin dhe zbatimin e dispozitave të kësaj nisme. Në kuadër të teknikës legjislative, duke qenë se ndërhyrjet e synuara prekin me shumë se 70% të përmbajtjes së ligjit aktual, opsioni 1 nuk mund të perzgjidhet si opsion i volitshëm pasi do të krijonte konfuzion në kuptueshmërinë dhe qartësinë e kuadrit rregullator. 
“Opsioni 2 –Miratimi i nje ligji te ri” Hartimi i një ligji te ri, i cili do të përmirësojë kuadrin ligjor në fushën eficences se energjise duke shfuqizuar Ligjin. Nr, 124/2015 “Për efiçencën e energjisë” i ndryshuar. Opsioni 2 rezulton të jetë më i favorshmi për t’u përzgjedhur pasi nëpërmjet hartimit, miratimit dhe zbatimit të një ligji të ri, sigurohet rregullimi i kësaj fushe në mënyrë shteruese. Gjithashtu, miratimi i një ligji të ri do të mundësojë përshtatjen dhe koherencën me politikat ndërkombëtare mbi çështjen e efiçencës së energjisë  nepermjet perafrimit te Direktivës (BE) 2023/1791 të Parlamentit Evropian dhe Këshillit, datë 13 shtator 2023 “Për Efiçencën Energjetike”. Miratimi i një ligji të ri rrit edhe qëndrueshmërinë në kohë të politikës së miratuar, si dhe potencial për zbatim të saktë të saj.
Opsioni 3- jo rregullator” Marrja e masave jo rregullatore per trajtimin e problemeve te konstatuara si psh nepermjet fushatave ndergjegjesuese apo shtimit te numrit te inspektimeve nuk do derivonte ne arritjen e objektivave kombetar dhe pikesynimeve nderkombetare mbi kursimin e energjise dhe uljen e emetimeve te gazeve me efekt sere. Nderhyrja do te ishte kaotike pa vendosjen e standardeve te reja detyruese legjislative.

Vlerësimi i opsioneve/analizimi i ndikimeve     
Identifikoni grupet e prekura.
Identifikoni llojet e ndikimeve për secilin grup të prekur, bëni dallimin midis ndikimeve të drejtpërdrejta dhe jo të drejtpërdrejta.
Për ndikimet e drejtpërdrejta:
 
Përshkruani nga ana cilësore ndikimet e drejtpërdrejta mbi grupet e prekura.
Analizoni nga ana sasiore ndikimet më të rëndësishme të drejtpërdrejta.
Përcaktoni vlerën monetare të ndikimeve më të rëndësishme të drejtpërdrejta aty ku është e mundur (përdor tabelën në Aneksin 2/a të këtij dokumenti).
Analizoni ndikimin mbi ndërmarrjet e vogla dhe të mesme (nëse ka).
Për ndikimet jo të drejtpërdrejta:
Përshkruani nga ana cilësore ndikimet jo të drejtpërdrejta mbi grupet e prekura.
Analizoni ndikimin mbi konkurrencën.  
Diskutoni kufizimin e analizës:
Jepni supozimet në të cilat janë bazuar parashikimet dhe risqet, të cilave ato u nënshtrohen.
Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
Përmblidhni vlerësimin e opsioneve:
Paraqisni një pasqyrë përmbledhëse të të gjitha ndikimeve të opsioneve të analizuara.
Shpjegoni se si ndikimet e të gjitha opsioneve të analizuara krahasohen me njëra-tjetrën.
Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (përdor tabelën në Aneksin 2/b të këtij dokumenti).
Kjo politikë ka për qëllim përmirësimin e eficençës energjetike në të gjithë sektorët e ekonomisë, dhe paraqet ndikime të shumta direkte dhe indirekte në nivel ekonomik, mjedisor dhe shoqëror. Këtu janë disa nga ndikimet kryesore. Bazuar në këtë përmbajtje të politikes se re, grupet që preken nga zbatimi i tij janë si më poshtë:
· Institucionet e qeverisjes qendrore si përgjegjëse për hartimin dhe zbatimin e politikave të reja, përballen me sfida në përmbushjen e qëllimeve të kursimit të energjisë dhe klimës, si me çështjet e sigurisë së furnizimit me energji elektrike dhe uljen e konsumit të energjisë si dhe me presionin për të ulur emetimet konform angazhimeve ndërkombëtare Aplikimi i Ligjit per efiçencën energjetike ka ndikime të thella ekonomike për qeverine dhe kërkon investime të konsiderueshme, por ofron mundësi për kursime afatgjata në energji, rritje të të ardhurave nga taksat dhe mundësi financimi, dhe përfitime të tjera të drejtpërdrejta për ekonominë dhe mjedisin. Për më tepër, nxitja e zhvillimit të sektorëve të rinovueshëm dhe përmirësimi i cilësisë së jetesës mund të kontribuojnë në rritjen ekonomike afatgjatë. Ministria e Infrastrukturës dhe Energjisë eshte institucioni politikberes dhe monitorues mbi ceshtjet e efiçencës energjetike, ndersa Agjencia për Efiçencën e Energjisë, Agjencia e prokurimit publik dhe Inspektorati per mbikqyrjen e tregut, i cili është në varësi të Ministrisë së ekonmisë janë institucionet zbatuese të ketyre politikave. Nje analize sasiore e detajuar e tyre do të bëhet pas miratimit të nismës së re. 
Këto ndikime janë të ndryshme dhe ndodhin në disa nivele, duke përfshirë shpenzime, mundësi të reja të të ardhurave dhe ndikime në politika ekonomike dhe të zhvillimit. Disa nga ndikimet kryesore jane si më poshtë:
· Organet e vetëqeverisjesvendore (Bashkitë dhe njësitë administrative), te cilat duhet te kontribuojne ne përmbushjen objektivave për dekarbonizim dhe eficencë energjetike. 
· Bizneset (Operatorët ekonomike dhe ndërmarrjet e vogla dhe të mesme) përballen me mungesën e stimujve dhe të drejtësisë konkurruese në aksesin në tregun e shërbimeve energjetike. Shpenzimet e larta të energjisë ndikojnë në konkurrueshmërinë dhe fitimet.
· Qytetarët ekspozohen ndaj kostove të larta të energjisë dhe kushteve të dobëta të jetesës, veçanërisht grupet vulnerabël të cilët përjetojnë rritjen e kostove të energjisë dhe ndikimet negative në shëndet si dhe mungesë komforti.
· Shoqëria civile / OJF ka më pak mundësi të monitorojë dhe të ndërhyjë për interesin publik në çështje që lidhen me mjedisin dhe energjinë. 
· Qeveria: Ndikime të drejtpërdrejta
a. Për qeverinë:
Te ardhura dhe përfitime (Pozitive): -  Përmirësimi i kapaciteteve të administratës: Implementimi i një ligji të ri do të kërkojë zhvillimin e kapaciteteve të administratës shtetërore për zbatimin e tij, duke përfshirë rritjen e kompetencave dhe trajnimin e stafit. 
-Përmbushja e angazhimeve ndërkombëtare: Shqipëria do të përmbushë angazhimet e saj për dekarbonizimin dhe rritjen e eficencës energjetike, që është një synim i rëndësishëm në kuadër të marrëveshjeve ndërkombëtare si Marrëveshja e Parisit.
Shpenzime dhe Investime Publike (Negative): - Kosto për administratën shtetërore: Përmirësimi i kapaciteteve, nevoja për ngritje e sistemit të raportimit, përmirësimi në monitorim dhe transparencë mund të kërkojë alokim të burimeve shtesë që mund të kenë një kosto të konsiderueshme për buxhetin shtetëror.
-Nevoja për për autoritete inspektuese: Zbatimi i rregullave të reja do të kërkojë më shumë inspektime dhe mbikëqyrje, që mund të rrisin ngarkesën për autoritetet shtetërore.
· Organet e vetëqeverisjesvendore: Përballja me sfida në përmbushjen e qëllimeve për uljen e konsumit të energjisë si dhe me presionin për të ulur emetimet konform angazhimeve ndërkombëtare. 
- Në zbatim të ligjit do të rritet kërkesa për rinovimin e ndërtesave publike si dhe lind nevoja për ngritjen e sistemit të monitorimit, ngritjen e strukturave zbatuese dhe rritje kapacitetesh për ushtrimin e funksioneve të reja.
b. Bizneset:
Te ardhura dhe përfitime (Pozitive): -   Rritje e mundësive për kursime: Përdorimi i teknologjive dhe metodave më të mira për efiçencën e energjisë do të çojë në reduktimin e kostove operative të energjisë për bizneset, duke i mundësuar atyre të kursejnë më shumë në energji. 
-Mbështetje dhe subvencione: Mundësitë për subvencione dhe mbështetje financiare nga qeveria ose BE mund të ndihmojnë bizneset të investojnë në përmirësimin e efiçencës energjetike të ndërtesave dhe infrastrukturës.
Shpenzime dhe Investime Publike (Negative): -Kosto fillestare të larta si rrjedhim i detyrimeve për raportim, auditime energjetike, investime në teknologji të eficencës. Për bizneset, investimi në rinovimin e ndërtesave dhe permiresimin teknologjik për të përmbushur standardet e reja të efiçencës energjetike mund të ketë kosto të konsiderueshme fillestare, që mund të jenë një barrë financiare, veçanërisht për Ndërmarrjet e vogla dhe të mesme (NVM-të). 
-Rreziku i humbjes së konkurrencës: Ndërmarrjet që nuk mund të përmbushin kërkesat e reja mund të përballen me humbje të konkurrencës në treg, duke u shndërruar në një ndalesë për disa sektore të caktuar
c. Qytetarët:
Te ardhura dhe përfitime (Pozitive):  - Reduktimi i kostos së energjisë: Me zbatimin e standarteve të reja, qytetarët do të shohin një ulje të kostos mujore për energjinë, për shkak të performancës më të mirë të ndërtesave dhe sistemeve të energjisë. 
-Përmirësimi i kushteve të jetesës: Ndërtesat me efiçencë të përmirësuar do të ofrojnë kushte më të mira për jetesë, si ngrohje dhe ftohje më të qëndrueshme dhe më të lira.
Shpenzime dhe Investime Publike (Negative): -Kosto të larta fillestare: Për qytetarët që jetojnë në ndërtesa të vjetra dhe që duhet të investojnë në përmirësimin e performancës energjetike, mund të kenë kosto të larta për renovimin e ndërtesave të tyre, megjithëse ato do të kompensohen me kursimet afatgjata. 
-Përballja me mundësinë e rritjes së çmimeve të shërbimeve: Disa qytetarë mund të përballen me rritje të çmimeve për energjinë gjatë periudhës së kalimit, derisa mund të implementohen masat e reja.
Ndikimet e Jodrejtpërdrejta
a.Për qeverinë
Te ardhura dhe përfitime (Pozitive): -  Përmirësimi i imazhit ndërkombëtar: Implementimi i një ligji të ri për efiçencën e energjisë, në përputhje me direktivat e BE-së, mund të rrisë imazhin e Shqipërisë si një shtet i angazhuar për qëndrueshmëri dhe mbrojtje të mjedisit, duke kontribuar në përmbushjen e marrëveshjeve ndërkombëtare për klimën dhe dekarbonizimin. 
-Përmirësimi i marrëdhënieve ndërkombëtare dhe investimeve: Përshtatja e ligjit me standardet ndërkombëtare mund të rrisë mundësitë për të tërhequr investime të huaja, sidomos ato në energji të rinovueshme dhe teknologji të gjelbra.
Shpenzime dhe Investime Publike (Negative- Sfidat e administratës dhe zbatimit të ligjit: Pas miratimit të ligjit të ri, qeveria mund të përballet me sfida në implementimin dhe mbikëqyrjen e zbatimit të tij, duke kërkuar burime dhe kapacitete të konsiderueshme për monitorimin e sektorëve të ndryshëm që duhet të përshtaten me ligjin. 
-Rritja e presioneve për ndihmë dhe mbështetje financiare: Mund të ketë kërkesa për fonde shtesë për të mbështetur qytetarët dhe bizneset në përputhje me kërkesat e reja, duke e bërë më të vështirë mbajtjen e bilancit të buxhetit.
b. Organet e vetëqeverisjesvendore
Te ardhura dhe përfitime (Pozitive): - Rritje e kapaciteteve institucionale në nivel local si rrjedhim I zbatimi i masave të eficiencës kërkon bashkëpunim ndërsektorial (urbanistikë, financë, mjedis), çka nxit bashkitë të ristrukturojnë dhe të forcojnë kapacitetet njerëzore dhe organizative.
· Përmirësim i imazhit të qeverisjes vendore: Bashkitë që zbatojnë me sukses masa eficience energjetike do të perceptohen më pozitivisht nga komuniteti dhe donatorët, duke përfituar më shumë besueshmëri për projekte të tjera.
· Zhvillim i projekteve të reja investimi dhe akses në fonde: Ligji i ri do t'u hapë rrugë bashkive për të aplikuar më gjerësisht në fonde ndërkombëtare (si IPA III, BERZH, GIZ, BE për Energjinë), duke krijuar mundësi investimesh në infrastrukturë publike (ndërtesa, ndriçim rrugor, ngrohje qendrore etj.)
· Nxitje e zhvillimit ekonomik vendor: Kërkesat për auditime, rinovime dhe shërbime EPC mund të gjenerojnë treg të ri për ndërmarrjet lokale, duke përmirësuar ekonominë vendore.
· Reduktim i ndotjes urbane dhe përmirësim i cilësisë së ajrit: Masa si rinovimi i ndërtesave dhe sistemet e ndriçimit të zgjuar ulin konsumin e energjisë dhe ndotjen, sidomos në qytetet me ajër të ndotur si Tirana, Elbasani, Durrësi etj.
Shpenzime dhe Investime Publike (Negative): -Mungesa e kapaciteteve teknike dhe njerëzore Mund të kufizojë përfitimin e fondeve dhe zbatimin cilësor të masave; 
· Buxhete të kufizuara bashkiake qe mund te pasojne me investimet fillestare te munguara ose te vonuara, duke reduktuar përfitimet afatgjata;
· Bashkëpunim i dobët me sektorin privat.
c. Bizneset:
Te ardhura dhe përfitime (Pozitive):-  Zhvillimi i mundësive të reja: Bizneset mund të shohin mundësi për zhvillim dhe inovacion, veçanërisht në sektorët e energjisë së rinovueshme dhe efiçencës energjetike, si prodhimi i produkteve të reja që përmbushin kërkesat e ligjit. 
-Rritja e mundësive të bashkëpunimit dhe investimeve: Nëpërmjet përmirësimit të kushteve të biznesit dhe zhvillimit të mëtejshëm të industrive të gjelbra, mund të krijohen mundësi të reja për bizneset që ofrojnë produkte dhe shërbime të energjisë së pastër dhe efiçente.
Shpenzime dhe Investime Publike (Negative): - Rritja e kostove fillestare të adaptimit: Bizneset do të kenë nevojë të investojnë për të përmbushur kërkesat e ligjit të ri, çka mund të çojë në rritje të kostove të operimit dhe mund të shkaktojë vështirësi për ato që kanë burime financiare të kufizuara. 
-Pasiguri në aplikimin e ligjit: Shpesh mund të ketë pasiguri dhe konfuzion në lidhje me zbatimin e detyrimeve ligjore, që mund të ndikojnë në aktivitetin ekonomik të bizneseve, veçanërisht atyre që janë të vogla dhe të mesme.
d. Qytetarët:
Te ardhura dhe përfitime (Pozitive):-  Përmirësimi i kushteve të jetesës: Implementimi i kërkesave të ligjit mund të sjellë kushte më të mira jetese për qytetarët, përmes përdorimit të teknologjive më efiçente energjetikisht dhe një ambient më të pastër. 
-Arsimimi dhe ndërgjegjësimi: Kjo mund të krijojë mundësi për qytetarët për të mësuar rreth energjisë së qëndrueshme, duke i inkurajuar të ndërmarrin hapa më të ndërgjegjshëm për kursimin e energjisë dhe përdorimin e burimeve të rinovueshme.
Shpenzime dhe Investime Publike (Negative): - Ngarkesa financiare afatshkurtër: Qytetarët mund të ndihen të ngarkuar financiarisht nga kërkesat e reja për përmirësimin e efiçencës energjetike në shtëpitë e tyre, siç është investimi në izolim më të mirë ose pajisje të reja energjitike, duke krijuar vështirësi për ata që kanë burime të kufizuara financiare.
-Rritja e çmimeve të shërbimeve: Nëse bizneset do të rrisin çmimet për të përmbushur kërkesat e ligjit të ri, qytetarët mund të përballen me rritje të çmimeve të energjisë dhe shërbimeve të tjera të lidhura me energjinë, çka mund të ndikojë negativisht në fuqinë e tyre blerëse.
Ndikimi mbi konkurrencën lokale
Ndikimet Mjedisore:
Nisma, ka ndikime të rëndësishme pozitive në mjedis, pasi përmirësimi i efficences energjetike të ndërtesave dhe në reduktimin e emetimeve të gazeve me efekt serë. Nepermjet kesaj politike kontribuohet në uljen e emetimeve të gazeve serë, nxit përdorimin e energjisë së rinovueshme, përmirëson cilësinë e ajrit dhe ndihmon në përshtatjen ndaj ndryshimeve klimatike. Ky ligj është një hap i rëndësishëm drejt krijimit të një mjedisi të qëndrueshëm dhe të shëndetshëm për brezat e ardhshëm. Ja disa nga ndikimet mjedisore kryesore të këtij ligji:
· Reduktimi i emetimeve te gazeve me efekt sere;
· Nxitja e Përdorimit të Energjisë së Rinovueshme;
· Përmirësimi i Cilësisë së Ajrit dhe Mjedisit.
· Ndikimet Sociale:
Politika e re ka ndikime sociale të rëndësishme, pasi përmirëson cilësinë e jetesës dhe ndihmon në krijimin e kushteve më të mira për individët dhe komunitetet. Ndikimet sociale të kesaj politike përfshijnë një gamë të gjerë, si rritja e cilësisë së jetesës, përmirësimi i kushteve të punës, dhe siguria sociale e individëve, veçanërisht për ata që janë më të ndjeshëm ndaj ndryshimeve klimatikë dhe kushteve jo te mira të ndërtesave te amortizuara.
Përmirësimi i Kushteve të Jetesës
· Kushte më të mira të mjedisit te brendshem te nderteses: Përmirësimi i eficences energjetike të ndërtesave, përmes izolimit, sistemeve të ngrohjes dhe ftohjes më të mira dhe përdorimit të energjisë së rinovueshme, çon në kushte më të mira të jetesës. Ndërtesat me eeficence të lartë mbajnë temperatura më të qëndrueshme, duke ofruar një mjedis të rehatshëm dhe të shëndetshëm për ata që jetojnë në to.
· Reduktimi i energjise per ngrohje dhe ftohje: Qytetarët që jetojnë në ndërtesa me performance të dobët nga pikëpamja energjetike mund të përballen me temperaturat ekstreme, si ngrohja e tepërt gjatë verës ose ftohja e tepruar gjatë dimrit. Përmirësimi i eficences energjetike ndihmon në zvogëlimin e këtyre efekteve, duke përmirësuar shëndetin dhe mirëqenien e individëve.
Përmirësimi i Shëndetit Publik
· Reduktimi i ndotjes: Reduktimi I konsumit te energjise dhe perdorimi i sistemeve më të avancuara ndihmojnë në përmirësimin e cilësisë së ajrit, kjo është veçanërisht e rëndësishme për individët që vuajnë nga probleme të frymëmarrjes, si astma dhe alergjitë, pasi një ajër i pastër është thelbësor për shëndetin e tyre.
· Mbrojtja kundër valëve të nxehtësisë dhe ftohjes së tepruar: Në periudhat e ngrohjes ekstreme, ndërtesat që përmbushin standardet energjetike mund të ofrojnë një mbrojtje më të mirë kundër temperaturave të larta, duke mbajtur mjedisin të freskët dhe të rehatshëm. Kjo është e rëndësishme, veçanërisht për grupet më vulnerabël si të moshuarit dhe ata me kushte shëndetësore ekzistuese.
· 
Reduktimi i Varfërisë Energjitike
· Mundësitë për kursime financiare: Ndërsa politika inkurajon përmirësimin e eficences energjetike, ky përmirësim mund të çojë në uljen e kostos së energjisë për individët dhe familjet. Ata që përjetojnë varfëri energjetike, që shpesh duhet të zgjedhin mes ngrohjes dhe ushqimit, mund të përfitojnë nga kursimet e energjisë që mund të vijë si rezultat i përmirësimit të efikasitetit energjetik.
· Ndihma për shtresat më të varfra: Familjet me të ardhura të ulëta, që zakonisht jetojnë në ndërtesa me eficence të ulët energjetik, mund të ndihmohen nga subvencionet dhe mbështetje financiare për të përmirësuar kushtet e jetesës së tyre. Kjo mund të kontribuojë në uljen e varfërisë energjetike dhe përmirësimin e cilësisë së jetesës për ata që janë më të prekshëm.
Përmirësimi i Cilësisë së Punesimit
· Kushtet e punës në ndërtesa të përmirësuara: Përdorimi i teknologjive të avancuara për efikasitet energjetik, si sisteme më të mira të ngrohjes dhe ftohjes, ventilim më të mirë dhe ndriçim të efikas, përmirësojnë cilësinë e kushteve të punës për punonjësit në ndërtesa. Një ambient pune i rehatshëm ka ndikim pozitiv në produktivitetin e punonjësve dhe ndihmon në ruajtjen e shëndetit të tyre.
· Shëndeti dhe mirëqenia e punonjësve: Ndërtesat që janë të optimizuara energjetikisht mund të ndihmojnë në reduktimin e stresit termik dhe sëmundjeve të tjera që mund të shkaktohen nga kushte të këqija të punës, duke përfshirë lodhjen dhe probleme të tjera shëndetësore që lidhen me temperaturat ekstreme dhe ajrin e ndotur.
· Krijimi i Mundësive të Reja për Punësim
· Rritja e kërkesës për punë të specializuara: Zbatimi i politikes për performancën energjetike do të krijojë mundësi punësimi në sektorët e ndërtimit dhe instalimit të sistemeve energjetike të rinovueshme. Kjo mund të ndihmojë në krijimin e vendeve të reja pune për profesionistët e kualifikuar, si inxhinierë të energjisë, specialistë të teknologjisë së informacionit, dhe punonjës të ndërtimit.
· Kursime për shpenzimet sociale: Përmirësimi i performancës energjetike mund të ulë nevojën për ndihma financiare dhe mbështetje sociale për ata që kanë vështirësi të përballojnë shpenzimet e energjisë. Ky është një hap i rëndësishëm drejt përmirësimit të barazisë sociale dhe krijimit të mundësive të qëndrueshme për individët dhe familjet që janë të prekshëm nga varfëria energjetike.
Rritja e Ndërgjegjësimit dhe Edukimit për Qëndrueshmërinë
· Ndikimi te brezat e ardhshem: Zbatimi I politikes mund të nxisë ndërgjegjësimin për rëndësinë e kursimit të energjisë dhe mbrojtjen e mjedisit tek brezat e ardhshem. Edukimi për ndërtimin dhe përdorimin e ndërtesave me eficence të lartë energjetike mund të krijojë një kulturë të qëndrueshmërisë dhe një shoqëri më të vetëdijshme për ndikimin e energjisë dhe ndotjes në jetën e përditshme.
Për sa më sipër, mund të përmendim disa nga kufizimet e analizës së mësipërme: 
Kryerja e një analize të mirëfilltë sasiore dhe monetare mbi ndikimet ekonomike dhe financiare të zbatimit të ligjit të ri për efiçencën e energjisë është aktualisht e pamundur, për shkak të këtyre arsyeve objektive:
Kryerja e një analize të mirëfilltë sasiore dhe të vlerësuar monetarisht mbi ndikimet ekonomike dhe financiare të projektligjit “Për efiçencën e energjisë” është aktualisht e pamundur, për disa arsye objektive dhe të justifikueshme. Së pari, mungojnë të dhënat e detajuara sektoriale dhe institucionale për konsumin e energjisë, veçanërisht në nivel lokal dhe për ndërtesat publike, që janë të nevojshme për të modeluar ndikimet e masave të reja. Së dyti, ligji ekzistues nr. 124/2015 nuk është shoqëruar me një analizë të plotë financiare të zbatimit, duke e bërë të vështirë ndërtimin e një skeme krahasuese të kostove dhe përfitimeve. Gjithashtu, struktura shumë e ndryshme teknike dhe financiare mes bashkive dhe operatorëve ekonomikë e bën të pamundur standardizimin e ndikimeve në këtë fazë. Një pjesë e konsiderueshme e kostove të zbatimit do të varet nga aktet nënligjore që do të përcaktojnë kriteret teknike, metodat e auditimit dhe detyrimet konkrete për subjektet. Po ashtu, përfitimet më të mëdha nga masat e efiçencës shfaqen në periudha afatgjata (5–10 vjeçare), për të cilat nuk ka ende modele të gatshme vlerësimi në nivel kombëtar.
Megjithatë, sapo të miratohen aktet nënligjore përkatëse dhe të funksionalizohet sistemi kombëtar i raportimit dhe monitorimit të energjisë, do të ndërmerret një analizë dinamike dhe e detajuar e ndikimeve, përfshirë vlerësimet monetare mbi buxhetin publik, bizneset dhe qytetarët. Kjo do të mundësojë përmirësimin progresiv të politikës dhe alokimin më eficient të burimeve.
[bookmark: _Hlk200634115]Arsyetimi i opsionit të preferuar
Zgjidhni opsionin e preferuar, bazuar në analizë. 
Shpjegoni arsyetimin tuaj.
Opsioni i preferuar: Opsioni 2 - Miratimi i një ligji të ri për eficencën energjetike.
Opsioni i preferuar është hartimi dhe miratimi i një ligji të ri për eficencën e energjisë, që transpozon plotësisht Direktivën (BE) 2023/1791 të Parlamentit dhe Këshillit Evropian. Ky opsion u zgjodh si më i përshtatshmi në raport me alternativat e tjera të mundshme, si ndryshimi i pjesshëm i ligjit ekzistues nr. 124/2015 apo ruajtja e status quo-së, për disa arsye themelore.
Së pari, direktiva e re sjell një qasje tërësisht të përditësuar dhe gjithëpërfshirëse për mënyrën se si shtetet anëtare (dhe vendet në proces integrimi si Shqipëria) duhet të adresojnë objektivat e reja të BE-së për reduktimin e konsumit të energjisë deri në vitin 2030. Ligji ekzistues nuk parashikon mekanizma të tillë si: përcaktimi i objektivave detyruese në nivel kombëtar dhe sektorial, përfshirja e konceptit të “eficiencës së energjisë si burim energjie”, auditimet e detyrueshme për sektorin publik, detyrimet për bashkitë, etj.
Së dyti, hartimi i një ligji të ri siguron koherencë të plotë ligjore dhe përputhshmëri me acquis communautaire të BE-së, duke shmangur interpretimet e dyfishta apo zgjidhjet gjysmake. Ky qasje do të lehtësojë zbatimin, raportimin dhe monitorimin e progresit drejt objektivave të përcaktuara nga BE-ja dhe Komuniteti i Energjisë.
Së treti, ligji i ri do të shoqërohet me një kuadër të përmirësuar institucional dhe instrumente më efektive financiare dhe teknike, që parashikohet të sjellin përfitime afatgjata në formën e kursimeve të energjisë, reduktimit të varësisë nga importi, zvogëlimit të emetimeve të gazeve serrë dhe përmirësimit të performancës së ndërtesave publike dhe private.
[bookmark: _Hlk200634105]Bazuar në këto elemente, opsioni i hartimit të një ligji të ri përbën alternativën më të efektshme, më të përputhshme me angazhimet ndërkombëtare dhe më të qëndrueshme nga pikëpamja afatgjatë e zhvillimit të qëndrueshëm dhe tranzicionit të gjelbër të vendit.
Çështje të zbatimit
Shpjegoni se cila strukturë do të jetë përgjegjëse për zbatimin e opsionit të zgjedhur.
Shpjegoni pengesat e mundshme për zbatimin e opsionit të zgjedhur.
Përshkruani masat që do të ndërmerren gjatë zbatimit për të arritur qëllimet e politikës.
[bookmark: _Toc465267003]Institucionet përgjegjëse për zbatimin e opsionit të preferuar janë: 
· Ministria e Infrastrukturës dhe Energjisë (MIE), eshte institucioni pergjegjes per hartimin dhe monitorimin e politikave te eficences se energjise.
· Agjencia per Eficencen e Energjise (AEE), krijuar me Vendimin e Këshillit të Ministrave nr. 852, datë 7.12.2016 “Për ngritjen, organizimin dhe funksionimin e Agjencisë së Efiçiencës së Energjisë” dhe hyri në funksion në fund të vitit 2018 dhe përbëhet nga katër sektorë pjesë e Drejtorisë Teknike: 1) Sektori i programeve dhe analizave të efiçencës, 2) Sektori i auditimeve dhe certifikimeve, 3) Sektori i shërbimeve energjetike, 4) sektori i menaxhimit dhe monitorimit të projekteve dhe Njësia e financa dhe shërbime mbështetëse, (gjithsej 20 punonjës).
 AEE  zbaton dhe monitoron politikat per eficencen e energjise si dhe propozon dhe ndjek një sërë projektesh që konsistojnë në përmirësimin e eficencës së energjisë në ndërtesa. Aktualisht, disa projekte të efiçiencës së energjisë janë në zhvillim e sipër përmes buxhetit të shtetit, instrumenteve financiare si Projektet IPa ose marrëveshjeve të tjera financiare ose nëpërmjet donatorëve.
· Insitucionet e qeverisjes vendore per zbatimin dhe monitorimin e politikave lokale mbi eficencen e energjise.
· Agjencia përgjegjëse për Burimet e Rinovueshme të Energjisë pergjegjese per zbatimin dhe monitorimin  e politikave mbi burimet e rinovueshme te energjise.
· Agjencia per Prokurimin Publik e cila eshte pergjegjese per blerjet e produkteve eficente per institucionet publike.
· Inspektorati i mbikqyrjes se tregut i cili eshte pergjegjes per kontrollin ne treg te produkteve me ndikim ne energji dhe disponueshmerine e informacionit mbi konsumin e energjise se pajisjes.
Pengesat e mundshme për zbatimin e opsionit të zgjedhur janë:
1. Mosmiratimi në kohë i ligjit, për arsye nga më të ndryshmet politike apo të tjera;
1. Vonesa në miratimin e akteve nënligjore të parashikuara nga ligji tej afateve ligjore apo edhe mosmiratimi i tyre;
1. Vonesa ne ngritjen dhe forcimin e kapaciteteve njerezore te autoriteteve perkatese te ngarkuara me zbatimin e ligjit;  
1. Pengesat financiare (p.sh., mungesa e fondeve të mjaftueshme për zbatim).
1. Vështirësitë teknike, si mungesa e teknologjisë për të përmbushur standardet e reja.
1. Sfida në koordinimin mes institucioneve përgjegjëse.
1. Mungese e stafit te kualifikuar ne institucionet zbatuese
MIE në kuadër të zbatimit të objektivit të politikës do të ndërmarrë masat e nevojshme, si:
· Ndryshimet në aktet nënligjore që preken nga ky projektligj.
· Informimin e grupeve të interesit të prekura nga ky ndryshim.
· Rritja e kapaciteteve profesionale të strukturave përgjegjëse.
· Monitorimin mbi zbatimin e politikes

Faza e monitorimit dhe vlerësimit
Jepni një përshkrim të përmbledhur të masave të monitorimit dhe të vlerësimit.
Identifikoni kriteret/treguesit për të matur arritjen e objektivave ose progresin drejt tyre.

Me qëllim monitorimin e zbatimit të opsionit të preferuar, Ministria e Infrastrukturës dhe Energjisë, nëpëmjet Agjencise përgjegjëse për Eficencen e Energjise monitoron zbatimin e politikes se re mbi eficencen energjetike mbi  bazen e realizimit te objektivave Kombetar te miratuar.

Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.    

	 
	 Viti  1 
	 Viti 2 
	 Viti 3 
	 Viti 4 
	 Viti 5 
	 Viti 6 
	 Viti 7 
	 Viti 8 
	 Viti 9 
	 Viti 10 

	Faktori zbritës 
	                    1.00 
	                 0.95 
	                  0.91 
	                 0.87 
	                 0.82 
	                 0.79 
	                 0.75 
	                   0.71 
	                  0.68 
	                    0.65 

	Kosto për buxhetin - një herë
	-
	-
	-
	-
	-
	-
	-
	-
	-
	-

	Kosto për buxhetin - në vazhdimësi
	-
	-
	-
	-
	-
	-
	-
	-
	-
	-

	Kosto për bizneset - një herë 
	-
	-
	-
	-
	-
	-
	-
	-
	-
	-

	Kosto për bizneset - në vazhdimësi
	-
	-
	-
	-
	-
	-
	-
	-
	-
	-

	Kosto për grupet e tjera - një herë
	-
	-
	-
	-
	-
	-
	-
	-
	-
	-

	Kosto për grupet e tjera - në vazhdimësi
	-
	-
	-
	-
	-
	-
	-
	-
	-
	-

	Kosto në total 
	-
	-
	-
	-
	-
	-
	-
	-
	-
	-

	Kosto e zbritur= Kosto në total x Faktori zbritës
	-
	-
	-
	-
	-
	-
	-
	-
	-
	-

	Përfitimet për buxhetin – një herë
	-
	-
	-
	-
	-
	-
	-
	-
	-
	-

	Përfitimet për buxhetin – në vazhdimësi
	-
	-
	-
	-
	-
	-
	-
	-
	-
	-

	Përfitimet për grupet e tjera – një herë
	-
	-
	-
	-
	-
	-
	-
	-
	-
	-

	Përfitimet për grupet e tjera – në vazhdimësi
	-
	-
	-
	-
	-
	-
	-
	-
	-
	-

	Përfitimet për biznesin – një herë
	-
	-
	-
	-
	-
	-
	-
	-
	-
	-

	Përfitimet për biznesin – në vazhdimësi
	-
	-
	-
	-
	-
	-
	-
	-
	-
	-

	Përfitimet totale
	-
	-
	-
	-
	-
	-
	-
	-
	-
	-

	Përfitimi i zbritur= Përfitimi në total x faktori zbritës
	-
	-
	-
	-
	-
	-
	-
	-
	-
	-

	Vlera prezente aktuale e përfitimit në total
	- 
	 

	Vlera prezente aktuale e kostos në total
	-  
	 

	Vlera Prezente Neto Aktuale (VAN) = Vlera aktuale e përfitimit në total – Vlera aktuale e kostos në total
	-

Tabelë: Vlera aktuale neto në total e çdo opsioni   

	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	Pagat e punonjesve te MIE hartojne politikat dhe pagat e punonjesve te AEE per implementimin e tyre
	0
	3617028

	Opsioni 2
	Pagat e punonjesve te MIE hartojne politikat dhe pagat e punonjesve te AEE per implementimin e tyre.
	0
	3617028

